
ЦIумадисезул
           гьаракь

              Ассаламу гIалайкум!

(Голос Цумады)

ЦIУМАДА   РАЙОНАЛЪУЛ   ГАЗЕТА   -  ЦУМАДИНСКАЯ   РАЙОННАЯ  ГАЗЕТА 
10 ноябрь-Полициялъул къо

Баркула нужеда жанисел ишазул хIалтIухъанасул махщалилаб байрам-полициялъул 
хIалтIухъанасул къо!

Нужер буго захIматаб, жавабияб,   халкъалъе пайдаяб ишалда  бухьинабураб хIалтIи. Нуж  ки-
даго хIадурал рукIуна инсанасе кумекалъеги, такъсиралде данде рагъ базеги, жамгIияталда жаниб  
хIинкъи гьечIолъи букIинабизеги. Нужеда бараб буго нилъер метерисеб къоялъул къисматги. 

Бокьун буго байрам баркун нужее  гьаризе  щулияб сахлъи,  рохел, талихI  ва  халатаб гIумру.
БукIа абе нужер хIалтIулъ кидаго парахалъи, хъизан -лъималазулъ  аваданлъи ва парахалъи, гьабулеб 
ишалъулъ икъбал.

                                                        Шамил ГIумаров, муниципалияб районалъул бетIер 

ЦIияб тIехь

ИчIабилеб ноябралда Ма
хIачхъалаялда Расул ХIам
затовасул цIаралда бугеб 

Миллияб библиотекаялда 
тIобитIана гIемерал соназ 
СагIудиязул ГIарабиялда Рос-
сиялъул генералияв консул-
лъун хIалтIарав дипломат Ба-
гьавудин ГIалиевасул «Кин 
гьеб букIараб...»  абураб цIияб 
тIехьалъул цебелъей.

Авторас тIехь сайгъат 
гьабун буго балагьал лъугьа-
бахъиназдаса хварал Дагъис
тан республикаялъул  милли-
яб  политикаялъул министрал, 
жамгIиялгун политикиял хIара
катчагIи МухIамадсалихI Гуса-
евасегун  Загьир Аруховасе. 

Гьенир гIахьаллъана ни-
лъер  районалъул бетIер Ша-
мил ГIумаров, Дагъистаналъул 
Халкъияб Собраниялъул де-
путат ГIабдурахIман Ками-
лов, Дагъистаналъул халкъияй 
шагIир Сабигат МухIамадова, 
врач-кардиолог ГIалихIажи 
МухIамадов, Загьир Арухова-
сул лъади Альбина Арухова ва    

МухIамадсалихI Гусаевасул вац 
Багьавудин Гусаев. 

Данделъи рагьулаго Алик 

АбдулхIамидовас бицана цIияб 
тIехь къватIибе биччазе Ба-
гьавудин ГIалиевас бахъараб 
хIаракаталъул, унго-унголъунги 
улкаялъул цолъиялъе хIинкъи 
бугел къояз Дагъистан респу-
бликаялъул  миллияб политика-
ялъул министраллъун  рукIарал  
МухIамадсалихI Гусаевасгун 
Загьир Аруховас нилъер жакъа-
себ ракълилаб гIумруялъе гIоло 
гьабураб жигараб хIалтIул.

ТIехь хъваялъе пикру бижи-
ялъул ва кIвахI гьечIого гьелда 
тIад хIалтIиялъул бицунаго Ба-
гьавудин ГIалиевас ракIалде 
щвезаруна, чайдулъ чадил 
макъарги ччун, хIалтIарал къо-
ял.

-ТIехьалда лъун буго бече-
даб хроникияб материал ва 90- 
абилел  соназ Дагъистаналда 
рукIарал кIвар бугел суалазда 
тIасан  дирго халкквеял. Гьаниб 
бихьизабун буго унго-унгояб 
хIакъикъат. МухIамадсалихI 

Гусаевасгун Загьир Аруховас 
жигараб хIалтIи гьабуна дол 
захIматал къояз ва  гьел лъу-
гьана вахIшиял ишал гьарулел 
чагIазул къурбаналлъун. Гъва-
ридаб пашманлъигун ракIалде 
щвезарула дица кIиялго, дида 
гьел киданиги кIочон толаро,-
ян абуна гьес.

ТIехьалда тIасан жидер-
го пикраби загьир гьабурал  
кIалъаял гьаруна «ХIакъикъат» 
газеталъул бетIерав редактора-
сул заместитель Зикрула Илья-
совас,  Дагъистаналъул Хал-
къияб Собраниялъул депутат 
Ильман Алипулатовас, Таго-
Годил цIаралда бугеб гIелмияб 
институталъул директор Аль-
бина Аруховалъ, Дагъистана
лъул халкъияй шагIир Сабигат 
МухIамадовалъ,   Дагъиста-

налъул УФАСалъул нухмалъу
левлъун вукIарав  Кубасай 
Кубасаевас,  Дагъистаналъул  
рищиялъул комиссиялъул нух-
малъулесул заместитель Багьа-
вудин Гусаевас.  

Гьез ракI-ракIалъулаб бар-
кала загьир гьабуна Багьа-
вудин ГIалиевасе халкъалъе 
кIвар бугеб тарихияб тIехь 
къватIибе биччазе бахъараб 
хIаракаталъухъ, гьениб рехса-
рал хIакъикъиял лъугьа-бахъи
назухъ, МухIамадсалихI Гу-
саевасгун Загьир Аруховасул 
цIарал тарихалда даим гьари-
ялъухъ. 

РакIалде щвезабуна кIиявго 
министрасул гIаданлъиги, 
ВатIан хиралъиги, гIумруялда 
барахщичIого улкаялъул цолъи 
цIуниялъе бахъараб хIаракатги, 
хIалтIудехун букIараб жаваб-
чилъиги.

Багьавудин ГIалиевас гье-
динго  бицана    жамгIияв 
хIаракатчи, тохтур-травматолог 
МухIамад ГIабдулхабировасул  

баркиялъул ва тIехьалда тIасан 
гьесул бугеб  пикруялъул.

МухIамад Танкаевасул 
цIаралда бугеб жамгIияб фон
далъул нухмалъулев ХIасан
хIусен ГIабдулжалиловас  би-

цана Багьавудин ГIалиевасул 
иргадулаб тIехь  кколин гIун 
бачIунеб гIелалъе патриотики-
яб тарбия кьеялъе ва гьел ку-
цаялъе  чара гьечIеб тIехьлъун. 
Жиндирго кIалъаялъул ахирал-
да гьес  Багьавудин ГIалиевасул 
каранда бана мустахIикъаб 
шапакъат кьуна-ВатIаналъе 
ритIухълъиялъе гIоло орден.

Данделъиялъул ахирал-
да Багьавудин Расуловичас  
баркала загьир гьабуна тIехь 
къватIибе биччазе спонсорлъи 
гьабурав Багьавудин Гусаевасе 
ва  Алик АбдулхIамидовасе, гье-
динго  данделъиялде рачIаразе   
сайгъаталъе  кьуна тIахьал. 

Данделъиялдаса хадуб  
киналниги ракIарана   Ба-
гьавудин ГIалиевасул хIур
маталда тохтур АхIмад 

ГIазизовасгун МухIамадхIажи 
ГъалбацIдибировас ва цогидаз 
гIуцIараб  тепсиялда нахъа.

    Зульфия Сажидова

«Кин гьеб букIараб...» 

 ХIурматиял  жанисел ишазул хIалтIухъаби ва ветеранал!

КIудияб рохалида ва аваданлъиялда тIобитIана 
нилъер районалъул росабазул  захIматчагIаз 1 Ма-
ялъул рохалилаб праздник. Райцентралде ракIарарал 
колхозчагIазегун хъулухъчагIазе цIакъго цIикIкIараб 
аваданлъи букIана районалъул  росабалъа Агъвали 
райцентралде  жидерго гьунар бихьизабизе рачIун 
рукIарал  рикIен гIемерал художествалъул  хIа
ракатчагIазул коллективазул  ва 50 ялде гIагарун спор-
тсменазул 1,2,3, маялъ рукIарал цере рахъиназдаса.

1 Маялъул праздникалде батIаго лъикIаб 
хIадурлъигун ва гIатIидал программабазул  концер-
талгун рачIана Агъвали, Гьаквари, ТIинди  росаба-
зул гьоркьохъел ва Гьигьалъ, Къеди, Гьадири микьго 
сонилал  школазда цере гIуцIарал  художествалъул 
хIаракатчагIазул коллективал.

Рехсарал росабазул гьоркьохъел школазул  цере 
рахъиназда гьоркьоб  тIоцебесеб бакI ккуна Агъ-
вали  гьоркьохъеб школалъул  художествалъулаб 
хIаракатчагIазул коллективалъ, кIиабилеб бакI Гьаква-
рисез, лъабабилеб бакI щвана ТIинди школалъул кол-
лективалъе.

Микьго сонил школазда  гьоркьоб тIоцебесеб бакI 
ккуна  Гьигьалъ школалъул коллективалъ, кIиабилеб 
бакI Къедисезе,  лъабабилеб бакI щвана Гьадирисезе.

Балагьаразе цIакъго лъикIаб асар гьабуна Агъва-
ли школалъул  ясазул ва васазул группабаз  гьарурал 
магIарулазул некIсиял кьурдабаз.  Кьурдиялъул рахъ-
алъ батIаго лъикIал  хIасилал  рихьизаруна П. Су-
леймановалъ, П. МухIамадовалъ, З. МухIамадовалъ, 
ГI. ГIусмановас, ХI. Билаловас, С. Расуловас,  (Агъ-
вали школа), К. ХIажиевалъ  (ТIинди школа),  П. 

ГIубайдулаевалъ  (Гьаквари школа).
ЦIакъго махшалида кучIдул ахIана  Агъвали  шко-

лалдаса  П. Шамхаловалъ, З. ХIамзатовалъ, Гьаква-
риса П. ГIубайдулаевалъ, Халидовалъ, Давудбеговас, 
Хизриевас, ТIиндиса Т. ХIасановалъ, З. Нажуевалъ, 
М. КъурамухIамадовас, А. МухIамадовалъ. Балагьа-
рал цIакъго рази гьаруна Агъвали культурияб рукъал-
да  цебе гIуцIараб художествалъул  хIаракатчагIазул 
гIахьалчIужу Марям МухIамадовалъ  ахIарал кучIдуз.

                              *   *  *

Эркенаб гугариялъул рахъалъ  тIоцебесеб бакI 
ккуна Гьаквари школалъул командаялъ, кIиабилеб 
бакI Агъвали школалъул командаялъ, лъабабилеб 
бакI щвана  ТIиндадерил школалъул  командаялъе. 
Махщалида гугарана С. Мансуров, М. Идрисов, Н-М. 
ГIабдулхаликъов, Х. Халидов ва цогидалги (Гьаквари), 
М-ХI. АхIмадов, ГI. ГIусманов, М. НурмухIамадов, 
М-П. ГIабдурахIманов (Агъвали), К. МухIамадов, Р. 
МухIамадов, М. НурмухIамадов (ТIинди). Миллияб 
гугариялъул рахъалъ бергьенлъи босана Агъвали шко-
лалъул командаялъ. 

Къецазулъ  бергьенлъи босарал коллективазе ва 
командабазегун хасал гIахьалчагIазе кьезе рихьизарун 
руго сайгъаталги.

                          ХI. МухIамадкаримов, 
                          М. Халитов, 
                          Ж. ГIабдусаламов. 
                          «Колхозчи» 07.05. 1965 с. 

КПССалъул ЦIумада райкомалъ ва захIматчагIазул  депу-
татазул райсоветалъул исполкомалъ «Колхозчи» газеталъул 
хIалтIухъабазда ва мухбирзабазда баркула  цIидасан рагьараб 
нилъер районалъул «Колхозчи» газеталъул тIоцебесеб номер 
къватIибе биччай.

Жакъа  партиялъгун хIукуматалъ районалда цIидасан редакци-
яги рагьун газета  къватIибе биччай районалъул гIумруялда жаниб 
кIудияб лъугьа-бахъинлъун ва халкъалъе кIудияб роххеллъун буго.

«Колхозчи» газеталъ районалъул  халкъияб магIишат ва куль-
тура хадубккунги борхизабиялъул,  захIматчагIазе коммунизмалъ-
ул рухIалда  тарбия кьеялъул ишалъулъ районалъул партиялъул ва 
советиял организациябазе щибаб къойилаб кумек гьабизе буго.

ТIолабго совет халкъалъго гIадин, ракI-ракIалъго къабул гьару-
на нилъер  районалъул захIматчагIазги  КПССалъул  ЦКялъул  мар-
талъулаб  Пленумалъул хIукмаби. Редакциялъул хIалтIухъабазул, 
росабазул мухбирзабазул кIвар бугеб масъалалъун ккола рос-
дал магIишат хадубккунги  цебе тIезабиялъулъ, захIматчагIазе 
коммунизмалъул рухIалда  тарбия кьеялъул ишалъулъ жигараб 
гIахьаллъи гьаби.

КПССалъул райкомалъ ва захIматчагIазул депутатазул райсове-
талъул исполкомалъ божилъи гьабула «Колхозчи» газеталъул  кол-
лективалъ печаталда цере чIарал масъалаби жигараб къагIидаялда 
тIуразаризе рукIиналда.

                                        КПССалъул ЦIумада райком   
                                        Райсоветалъул исполком
                                             «Колхозчи» 20. 04. 1965 с. 

 «Коммунизмалде нух» газеталъул редакциялъул   коллекти-
валъ ракI-ракIалъго баркула «Колхозчи» газеталъул   тIоцебесеб но-
мер къватIибе биччай ва захIматчагIазе коммунизмалъул рухIалда 
тарбия  кьеялъулъ гьабулеб хIаракатчилъиялъулаб хIалтIулъ цIиял 
бергьенлъабиги рокьула.

                                                       «Колхозчи» 20. 04. 1965 с. 

Маялда цебесеб социалистияб къецалъулъ бергьенлъи босарал 
колхозал ва росабазул советал районалъул хIурматалъулаб хъор-
щода рахъун руго.

ГIи-боцIухъанлъиялъул рахъалъан лъикIал хIасилал росиялъе 
гIоло-

КIванада  росдал «БагIарав партизан» колхоз (председатель 
гьал. Х. ХIажиев,  парторганизациялъул  секретарь гьал. Гъ-М. 
МухIамадов, росдал Советалъул председатель гьал. М-Н. ГIалиев).

Ахихъанлъи цебетIезабиялъул рахъалъан лъикIал хIасилал ро-
сиялъе гIоло-

Хуштада  росдал Чапаевасул цIаралда бугеб  колхоз (председа-
тель гьал. И. ЖахIбаров, парторганизациялъул  секретарь гьал. М. 
Гъазиев,  росдал Советалъул председатель гьал. ГI. МухIамадов).

Хурухъанлъиялъул рахъалъан лъикIал хIасилал росиялъе гIоло
ТIинди  росдал Къади Абакаровасул цIаралда бугеб  колхоз 

(председатель гьал. Р. ГIабдулмуслимов, парткомалъул секретарь 
гьал. ГI. Сиражудинов, росдал  Советалъул председатель гьал. ХI-
М. Исламов).

Росабазул советазда гьоркьоб гIуцIараб  социалистияб къе-
цалъулъ бергьенлъи босиялъе гIоло-

Гьигьалъ росдал Совет  (председатель гьал. Къ-М. МухIамадов,  
парторганизациялъул  секретарь гьал. ХI-М. Амирилаев).

                                                        «Колхозчи» 01.05.1965 с. 

КIудияб аваданлъиялда ана«Колхозчи»  газеталъул  
редакциялде 

 Партиялъул ХХII съездалъул цIаралда бугеб кол-
хозалъул Агъвали участкаялъул ункъабилеб кIолихъ 
«Дангиз», «Кавухъи», «РуцIалъи» абулел бакIазда  ца-
дахъго бачани буго щуго гектаралдасан дагь гьечIеб 
къадар хурзалгун ахазул. 

Гьенир руго батIа-батIаял  сортазул куракул, 
гIечол, генул гъутIби, руго гьединго батIа-батIаяб тай-
паялъул цIолбол гъабуги ва гьеб тун гIемераб цогидаб-
ги пихъил ахалгун хурзалги.

Гьанжеялдасан цо чамго  соналъ цебекун, лъалеб 
букIахъего, Агъвали колхозалъ гьенисан бакIарулеб 
букIана цIикIараб къадаралда цIибил, курак, гIеч-гени 
ва цогидабги хурзабахъан бачIулеб доходги. Гьелъие 
гIиллалъунги букIана гьенир ругел ахазегун хурзабазе 
гьабулеб хъулухъ цIакъго лъикIаб букIин ва гьелда тIад  
гьабулеб  хIалтIиги ракI унтун гьабулеб букIин. ХIатта 
гьел бакIал цIунизе кидаго кIиго толаан хъаравулги.

Гьале  цо чанго соналдасан  гьел ахазулгун хур-
забазул гьумер хисана. Ахираб кIиго-лъабго соналда 
жаниб гьенисан щолеб доходалъул хIисаб гьабуни та-
машалъи гьабизе кколеб буго. Яги, къокъго абун тезин. 
Доход гьечIо. ГIилла? Ахазул  гьабсагIат ихалъ бачун 
араб авлахъалъул гIадаб сипат буго, къадал рихун ун 

цо-цалъ журан руго.
«Дангиз» ва «РуцIалъи» абулел бакIал рукIана  

батIа-батIаял сортазул цIолбол гъабул цIураб, гьаб
сагIатин абуни бахъун чIезабизе цониги гъабу гьени 
гьечIо, бугебги «борхьида» релъуна бахъун чIезабизе 
мичир гьечIолъиялъ. Цониги къед гьабун къачIараб 
бакI гьечIо, кIурараб гъабу гъветI гьечIо.

Узухъда, гъутIби руго, амма тIаса бикъун къотIун 
ва хъамунани гурони гьелъие хъулухъ гьабулев чи  кол-
хозалда  ватулев гьечIо.

Гьенир ругел хурзабахъе ва ахакье рак бачула 
жеги бихьараб жо гьечIо. Мекъи ккеларо, рак бачани 
гьеб иш «гIаламат» кколин абуни. ЦIияб гъветI  гьел 
бакIазда лъаларо. «Кибе реханиги,   гьорчо кIалахъе»,-
ян абухъего кисан сорталъулал гъутIби рачIаниги гьел 
КIочIали тун батIаяб бакIалда лъоларо.

Бокьилаан ахалгун хурзал рехун течIого гьел  
къачIаялда ва цIи гьариялда  тIад кколел тадбирал гьа-
ризе колзозалъул правлениялъ.

                                         М. Загьидов
                                 «Колхозчи»  12. 05. 1965 с. 

«Бечедаб» колхозалъул рехун тарал ахал  

«Колхозчи»  газеталде

Нилъеда киназдаго лъала ЧIикIаб балеб  ГЭС 
Совет  Союзалъул  чIахIиязул цояблъун ва Севери-
яб Кавказалда бищунго кIудияблъун букIин. Гьелъул 
букIине буго 1 миллион киловатт сагIаталъул къуват. 
Гьеб ккола нилъер улкаялда кIамуралъулаб плотина 
бан тIоцебесеб станция. Плотиналъул борхалъиялъул 
рахъалъ гьелъ ккола Европаялда щуабилеб бакI. Стан-
циялъе  лъим чIезабулеб « ралъдалъ» букIине буго 
2,6 миллиард кубометр лъел. Станциялъ жиндирго 
электроэнергия кьезе буго нилъер республика тун 
къватIибехунги. Ленинилаб комсомолалъул ахIиялда 
рекъон комсомолалъул путевкабигун  балеб  гьеб 
кIудияб бакIалде ана нилъер районалдасаги гIолилал 
васал ва ясал.

КПССалъул ХХIII  съездальул хIукмабаз гъи-
ра базабурал нилъер районалъул гIолилаз лъикIал ва 
чIахIиял хIалтIаби гьарулел руго, бихьизабулеб буго 
дандчIвалел захIмалъаби къезаризе жидерго бугеб ба-
жари.

Жигарчилъи бихьизабун хIалтIулеб буго Хуштада 
росулъа АхIмадов СагIитхIусеница бетIерлъи гьабулеб 
гьебго росдал гIолилазда гIуцIараб комплексияб бри-
гадаялъ.

Гьеб бригадаялъ кьучI лъуна ва бихьизабураб за-
маналдаса цебеккун бан лъугIизабуна Сулахъ гIоралда 
тIаса лъураб кIудияб кьо ва компрессорный станция.

Нилъер гIолохъабаздаса тунел (мегIер борлъун 
нух ) бахъизе ана тIоцеве Гьаквариса МухIамадов Сай-
пула. Гьев хIалтIулев вуго жинца гьабулеб хIалтIул 

захIмалъиялде балагьичIого, къол хIалтIул норма 
цIикIун тIубазабун.

Жал хIалтIулел участкабазда цебехъанлъи бихьи-
забулеб буго хуштада росулъал бурильщикал ГIумаров 
МухIамадица ва МухIамадов Муслимицаги. Гьединго  
лъикI хIалтIулел руго ЦIумада, Гьадири, Гьигьалъ ро-
сабазул гIолохъабиги.

ХIалтIулаго нилъер гIолохъаби жидерго махщел 
буголъи  борхизабизе цIалулелги  руго. 

Жидер щибго махщел гьечIого рачIарал ГIумаров 
МухIамадие щвана цIулал устарлъиялъул,  къадахъана-
сул,  бурильщикасул, компрессорщикасул ва шофера-
сул специальность. Гьединал ва цогидал батIи-батIиял 
махщелал щвана цогидазеги.

Гьанже киналго нилъер гIолохъаби хIалтIулел 
руго гьенир рагьун  ругел гIаммал гьоркьохъеб 
лъаялъул школазда, пачалихъияб университеталъул 
инженерно-техникияб факультеталъул филиалалда, 
Куйбышевалъул ралел бакIазул техникумалъул фили-
алалда ва батIи-батIиял курсаздаги.

 Нилъер районалъул гIолилал васал ва ясал со-
циалистияб къецалдеги лъугьун къеркьолел руго Со-
ветияб власталъ 50  сон тIубаялъул кIудияб ва роха-
лилаб праздникалде чIахIиял  бергьенлъабиги росун 
дандчIвай гьабизе.

М. ГIабдулхаликъов, ЧIикIаб ГЭСалъул слесарь, 
монтажник 

                         «Колхозчи» 23.07. 1966с. 

Нилъер гIолохъабазул бергьенлъаби 

Агъвали цебе букIараб бакIалдаса Сбербанкалъул банкоматги  
къватIибе бахъун, гIадамазе кIудияб квал-квал  букIана  банкаялъул  
карточкаялдаса харж, пенсия, пособие ва цогидабги  гIарац  бахъи
зе. Гьел ишал тIуразе гIадамал  ине кколел рукIана  Болъихъе, яги  
Шамилхъалаялде, хIатта шагьаралдегицин. 

Гьал къояз Агъвали, культураялъул минаялда хIалтIизе байби-
хьана Сбербанкалъул банкомат.  Гьанже гьенисан гIарац  бахъи-
зе  гуребги,  битIизеги рес буго. Гьеб  ккола  халкъалъе чара-рес 
гьечIого  хIажатаб хъулухъ.

Банкомат хIалтIулеб буго
КвегIенлъи

Микьабилеб ноябралда ТIадгьаквари  росдал школалъул 
цIалдохъабаз  дандчIвай гьабуна мобилизациялда рекъон 
Украиналда хасаб рагъулаб операциялда  гIахьаллъулев   ро-
суцояв  ГIали ГъазимухIамадовгун. 

Дагьав цеве  Аллагьасул къадаралде щвана ГIалил  би-
щун кIудияв вац. Гьеб пашманаб хабар рагIарав ГIали  ва-
цал-яцазухъе ва гIагарлъиялъухъе зигараялъе  щвезе рокъове  
вачIана. Дагьалго къоялги ран, ГIали тIадвуссун  ана рагъу-
лаб часталде. 

Школалъул цIалдохъабаз ва тIолго коллективалъ нухда 
регIулаго гьесие гьари-рахьиял гьаруна, ва школалъул кол-
лективалъул рахъалъан   директорас гьесие  гьитIинабго 
гIарцулаб сайгъатги кьуна.

Жиндир гьабураб адаб хъулухъалъухъ ГIалица ракI-
ракIалъулаб баркала загьир гьабуна киналго дандчIваразе. 

                          Райадминистрациялъул прес-хъулухъ

Рагъухъанасулгун дандчIвай
ВатIан цIунизелъун рухIалдаги барахщуге

ТIоцебесеб ноябралда тIолабго улкаялдаго 
гIадин нилъер районалдаги байбихьана тIадаб  
рагъулаб хъулухъ тIубазе армиялде  гIолилал 
ахIиялъул кампания «Призыв-2022».  Улкаялда 
лъазабун букIараб цо рахъалъулаб мобилизаци-
ялда хурхун исана  нилъер  пачалихъалда гьеб 
байбихьана цо моцIалъ кватIун. Рагъулаб ко-
миссариаталъ  гьелда сверухъ  гьабулеб хIалтIул 
ва  дандчIвалел захIмалъабазул бицана нижер 
мухбир Заур Бадрудиновасулгун  букIараб гара-
чIвариялда районалъул рагъулав комиссар 
ХIабиб ХIабибовас.

-Мобилизациялда сверухъ араб хIалтIулъ 
цо-цо гIунгутIаби камичIо. Кин гIуцIун бу-
геб росдал бутIрулгун, ВУСазулгун армиялде 
гIолилал ахIиялда хурхун цадахъаб хIалтIи?

-Призывникасухъ повестка кьей ккола  ВУСа-
зул хIалтIухъабазда тIадаб иш. Армиялде гIолилал 
ритIиялъул суал нижее захIмат букIинароан, гьеб 
рахъалъ росдал администрациябазул хIалтIулъ 
гIураб хIадурлъи букIарабани. Гьезда цебеккунго 
лъазабураб буго кигIанасеб къадар гIолилазул во-
енкоматалде рачIине кколел.

Руго районалда рагъулаб учеталда хъвай-
хъвагIай бугел гIолилал, амма бетIербахъи ва 
гIумру-яшав район тун къватIир гьабулел. Гье-
зухъе рагъулаб комиссариаталде ахIараб повестка 
кьезе захIмалъулеб буго. Гьединал призывника-
зул сияхIал нижеца кьола районалда бугеб жани-
сел ишазул отделалде. Мобилизация байбихьа-
рабго цо-цо росабазул: ТIинди, Хъварщи, Шава 
ва КIванада  ВУСазул хIалтIухъаби  гIолилазухъе  
повесткаби кодоре кьечIого гIарзаги хъван 
хIалтIудаса нахъе ана.

Росабазул бутIрузухъе телефоналъ ахIаниги, 
гьединал призывникал росулъ гьечIилан жаваб 
гьабула. Росабалъ ВУСазул гIодобегIанаб дара-
жаялда гIуцIараб хIалтIул, росдал бутIрузул ар-
миялде гIолилал ахIиялъул хIалтIуде бугеб хашаб 
бербалагьиялъул хIужабазул гIадлу ва цIех-рех 
гьабизе делаби прокуратураялде кьезе руго.

-Район тун къватIиве  унев призывникас 
ВУСалъул хIалтIухъанасе ва военкоматалде 
баян кьезе кколарищ жив унеб бакIалъул?

-Гьединаб гIадлу нилъер районалда гуреб цо-
гидал районаздаги билълъанхъун гьечIо. ХIатта 
законалда рекъон, призывникас рагъулаб комис-
сариаталде гIарза хъвазе ккола унеб бакIалъул 
мухIканаб адресги бихьизабун.Гьединго учреж-
дениябазулгун организациябазул нухмалъулез 
жидехъ хIалтIулев призывникасул баянал рагъу
лаб комиссариаталде кьезе ккола.Гьелда рекъон 
нижеца битIараб повестка учреждениялъул нух-
малъулес призывникасухъе кьола.

-Студентазухъе щай повесткаби рачIунел?
-Законалда рекъон  очнияб формаялда цIа

лулев студент рагъулаб хъулухъ тIубаялдаса эр-
кен гьавула. Амма гьоркьохъеб ва тIадегIанаб 

цIалул идара лъугIун, цойги нухалъ очнияб фор-
маялда цIализе лъугьанин абун студент армиялде 
рагъулаб хъулухъ тIубазе вачинчIого толаро. Рек-
торасулги ихтияр букIунаро гьев виччангутIизе. 
Студентасе армиялдаса отсрочка  цо нухалъ гу-
рого кьоларо.

-Рагъулаб хъулухъ гьабизе жиндиего бо-
кьараб регион тIаса бищизе ихтияр бугищ 
призывникасул?

-Армиялде витIулев призывникасул лъимер 
ялъуни цогидаб кIвар кьезе кколеб хъизамалъу-
лаб ахIвал-хIал бугони, гьев витIула Югалъулаб 
Федералияб округалда ругел рагъулал частазде.

 -Кин тIубалеб бугеб  районалда  гIолохъаби 
армиялде ритIиялъе кьураб тIадкъай?

-Хасалихъе рагъулаб хъулухъ тIубазе ахIулел 
призывниказул къадар кIикъого чиясдасан тIаде 
уна. Рагъулаб комиссариаталде ахIизе вихьиза-
вун вуго 220 чи. Гьединлъидал повесткаби щи-
васухъе кьезе руго. Щайгурелъул батIи-батIиял 
гIиллабаздалъун  нахътIами (отсрочка) бугелги 
ратулелъул комиссиялъ хал гьабун хадуб. Ас-
лияб къагIидаялда армиялде  ахIулезул буго 
лъабго тайпа: ригьалде рахарал, батIи-батIиял 
гIиллабазда бан ритIичIого хутIарал, тIадегIанаб 
цIалул идара лъугIарал ва кинаб бугониги мах-
щелалъе  куцарал. Гьединго призывникал рикьу-
ла категориябазде. Мисалалъе миллияб гварди-
ялъул аскаразде витIизе ккани,  А категориялда 
дандекколеб сахлъи букIине ккола, водительлъун 
витIулесул канлъиялъул  дагьабгIаги жагъал-
лъи букIине бегьуларо. Гьединлъидал повестка 
бачIаравщинав армиялде витIуларо медицина-
ялъулаб комиссиялъ чорхол сахлъиялъул хал гьа-
бун хадув  гурони.

-Армиялде ине бокьаразе гьабулеб кумек 
букIунищ нужер?

Гьединал гIолилал    ритIула ДОСААФалда 
шоферзаби хIадурулел курсазде. Машина бачу-
нев чи гIемер хIажатав вуго армиялда. ЦIалулаго 
гьесул хварал, ижараялъе босараб минаялъухъ, 
цIалуда хьвадулаго транспорталда хвезабураб 
харжал нижеца рецIула.

-Рагъулаб хъулухъ тIубан хадуб контракт 
хъвазе бокьаразе кинаб кумек щолеб?

-КъотIи-къайиги гьабун рагъулал аскаразда 
чIезе бокьарасе  армиялда чIезарун руго лъикIал 
шартIал: моцIрое харж, жанир чIезе рукъ, 
чIобогояб медицинаялъул кумек, хъулухъалъул 
болъабаздасан борхалъуде рахине, пенсиялда ун 
хадуб кьола мина босизе сертификат.

-Мобилизациялъулал тадбирал 
лъугIаниги, эбел-инсуе ургъел буго армиялде 
ахIарал гIолохъаби Украинаялда тIобитIулеб 
хасаб рагъулаб операциялда гIахьаллъизе 
ритIизе ратилилан?

-Армиялде ахIарал призывниказ улкаялъул  
киналго регионазда ругел рагъулал частазда 
хъулухъ гьабизе буго. Амма гIагараб заманалда 
нилъер пачалихъалде гъорлъе рачIарал Донецк, 
Луганск  республикабазде ва Херсон, Запорожье 
областазде гьел ритIизе гьечIо. Гьединго Украи-
наялда гIагарлъухъ ругел хIинкъи бугел регио-
наздеги ритIизе гьечIо. Нухда хIажаталдалъунги 
цадахъ къваригIунелдалъунги гьел хьезарун 
рукIине руго. Дир гьари буго эбел-инсуда по-
вестка бачIиндал нужерго васал нахъбахъун 
течIого, военкоматалде ритIе. Хасаб операциялде 
ритIулел руго жидеего бокьун контракт  хъварал 
хIалбихьи бугел резервалда ругел гIолилал.

Дун хIадурав вуго гIодоркъоязцин призыв-
никазул эбел-эмен къабул гьаризе, ва армиялде 
гIолилал ритIиялда сверухъ гьезул рахIат хвеза-
булел суалазе жавабал кьезе.

Призыв -2022

Рагъулаб хъулухъ гьабизе гIолилал  
ахIиялъул  кампания унеб буго

 Спорт

Дагьаб цебе гIолилазда гьоркьоб Москваялда тIобитIана 
журарал рагъазул рахъалъ дунялалъул чемпионат.

Гьенир гIахьаллъарал Эчедаса ГIабдулнасир Гъазуевасул 
васаз рихьизаруна лъикIал хIасилал.  МухIамадица (48кг.) ва 
Шамсудиница (27кг.) ккуна кIиабилел бакIал, Самирица (36 кг.) ва 
ГIабдулхIалимица (57кг.) лъабабилеб бакIал.

Баркула гьезда иргадулал лъикIал хIасилал.

Октябрь моцIрол ахираб анкьалъ Кемерово шагьаралда 
тIобитIана «Россия-спортивияб пачалихъ» абураб   ахIиялда 
гъорлъ халкъазда гьоркьосеб кикбоксингалъул турнир.

Гьенив гIахьаллъана 
Россиялъул 59 регионалдаса-
гун Белоруссиялдаса, Казахс
таналдаса, Армениялдаса, 
Турциялдаса, Азербайджа-
налдаса, Узбекистаналдаса, 
Киргизистаналдаса  азарго 
спортсмен.

Россиялъул командаял-
да гъорлъ 75 кг. цIайиялда 
цеве вахъарав Санкьадаса 
МухIамад ГIабдурахIмановас 
ккуна гьениб  тIоцебесеб  бакI.

Финалалда гьев 
дандчIвана Белоруссиялъул 
спортсменгун. 

Гьесул  тренер  МухIамадрасул Арсланбеговги ккола ни
лъер ракьцояв,  турниралда гьес ругьун гьарурал спортсме-
назе щвана щуго меседил, цо гIарцул ва цо мазгарул медалал.

Районалъул гIолилаз ва спорт бокьулез баркула гьезда 
бергьенлъаби, гьарула хадубккунги икъбал.                                                  

Кикбоксингалъул турнир 

Дунялалъул чемпионаталда

Агентством по предпринимательству и инве-
стициям Республики Дагестан объявлен конкурс 
на предоставление финансовой поддержки в виде 
грантов субъектам малого предпринимательства, 
включенным в реестр социальных предпринима-
телей, или субъектам малого и среднего предпри-
нимательства, созданным физическими лицами 
в возрасте до 25 лет включительно (Постанов-

ление Правительства Республики Дагестан от 26 
октября 2022 г. № 366).

Сроки проведения приема заявок с 31 октяб
ря 2022 года по 29 ноября 2022 г. 17 часов 00 ми-
нут (по московскому времени).

Подробная информация размещена на офи-
циальном сайте Агентства по предприниматель-
ству и инвестициям Республики Дагестан.

Рачлихъ  рагъиялъул кубок
3-6 ноябралда Казанал-

да тIобитIана лъебералда 
лъабго улкаялдаса гугарухъа
би гIахьаллъараб  рачлихъ 
рагъиялъул рахъалъ (борьба на 
поясах) дунялалъул кубок.   

Гьенив 100 кг. цIайиялда  
цеве вахъарав  Астраханалда 
гIумру гьабулев  КIванадаса 
Гъази Халиловас рачлихъ 
рагъун босана иргадулаб бер-
гьенлъи ва мустахIикълъана 
меседил медалалъе.

Баркула Гъазида иргадулаб 
бергьенлъи, гьарула хадубккун-
ги икъбал.

Объявлен  конкурс

Руководствуясь со статьями 5.1, 28 Гра-
достроительного кодекса Российской Феде-
рации, Федеральным законом от 06.10.2003г. 
№131-Ф3 «Об общих принципах организа-
ции местного самоуправления в Российской 
Федерации, уставом сельского поселения 
«село Сильди»:администрация сельского по-
селения «сельсовет Сильди» постановляет:

1. Провести публичные слушания по про-
екту межевания территории  сельского посе-
ления  «село Сильди» Цумадинского района 
Республики Дагестан  10 декабря 2022г. в с. 
Сильди,ул.Шамиля Заурова, д. 6.

2. Утвердить состав комиссии по прове-
дению публичных слушаний (приложение 

№1);
3. Установить, что ознакомление заинте-

ресованных лиц с материалами публичных 
слушаний осуществляется в рабочие дни в 
администрации сельского поселения «село 
Сильди», а также на официальном сайте  ад-
министрации сельского  «село Сильди»;

4. Опубликовать настоящее распоряже-
ние в газете «Голос Цумады» и разместить 
на официальном сайте администрации СП 
«село Сильди».

     
Глава  администрации сельского 
      поселе ния «село Сильди»   
                            М. Нурмагомедов

Постановление

Администрация
сельского поселения «село Сильди» Цумадинского района 

Республики Дагестан

                                   от 09.11.2022  г .                                                        №8

О проведении публичных слушаний по проекту межевания территории 
сельского поселения «село Сильди» 

Состав комиссии  по проведению публичных 
слушаний по проекту межевания территории 
сельского  поселения «село Сильди» Цумадин-
ского района Республики Дагестан

Нурмагомедов М.Г.- председатель комиссии, 
глава администрации сельского поселения «село 
Сильди»; 

Магомедов М. А.- секретарь комиссии, заме-

ститель главы администрации сельского поселе-
ния «село Сильди»;

Члены комиссии:
Абдурахманов А. М. - депутат сельского по-

селения «село Сильди»
Ахмедов А.М.- депутат сельского поселения  

«село Сильди»
Алиев М.Г.- житель с. Сильди

             Приложение № 1 
к постановлению администрации 
сельского поселения «село Сильди»
 от 09.11.2022г №8

8-10 ноябралда Кас
пийскиялда тIобитIана 
Суракъат Асиятилов ра
кIалде щвезавиялъул тур-
нир.

 Гьенир гIахьаллъана 
Россиялъул регионазда-
са, Белоруссиялдаса гуга-
рухъаби.

 130 кг. цIайиялда ме-
седил медалалъе мус
тахIикълъана Гьигьалъа 
Саид Гъаирбеков.

Киналго цIумадисез 
баркула гьесда щвараб 
бергьенлъи.

Суракъат Асиятилов ракIалде
 щвезавиялъул турнир


